
GOUVÈNÈ CUOMO ANONSE ANTANT AVÈK LIDÈ LEJISLATIF YO SOU PWOJÈ POU KONBAT KOMÈS 

ILEGAL KÓN RINOSEROS AK ELEFAN 

Sanksyon ki pi sevè ak ogmante limitasyon pou diminye sou acha ak lavant ilegal 

 

Gouvènè Andrew M. Cuomo jodia te anonse yon atant avèk lidè lejislatif yo sou yon pwojè lwa pou mete 

restriksyon sou mache pou atik kòn elefan ak rinoseros Pwojè lwa entèdi tranzaksyon ki gen ladan 

materyèl sa yo avèk eksepsyon ki limite anpil ak ogmante penalite kriminèl ak sivil pou moun yo ki vyole 

lwa sa a.  

 

“Komès ilegal kòn elefan pa gen plas nan Eta New York, e nou pa pral kanpe pou sipòte moun yo ki vyole 

lwa,”Gouvènè Cuomo te deklare. “Pwojè lwa sa a etann restriksyon sou lavant materyèl ivwa ak penalite 

ki pi sevè kont moun kap vann yo, ede pou redwi monte endistri danjere ak kriyèl la ki mete andanje bèt 

yo nan mond lan.”  

 

Ko-lidè Sena Jeffrey D. Klein te deklare, “Nan diminye sou komès ilegal kòn elefan ak rinoseros nou pap 

non sèlman ranfòse efò nou pou pwoteje bèt ra yo ak popilasyon lafòn nan mond lan men frennen 

aktivite kriminèl sa a toupatou nan Eta New York.” 

 

“Malerezman, New York se yon mache premye plan nan mond lan pou lavant ilegal kòn elefan e kidonk 

li enpòtan ke nou ranfòse lwa nou yo pou nou diminye pi efikasman sou aktivite nefas sa,” te deklare 

prezidan asanble a Sheldon Silver. “Non sèlman nap pwoteje elefan ak rino yo pou yo pa disparèt men 

nou egalman ap koupe nan kantite lajan pou òganize krim ak òganizasyon teroris. Nan yon odyans piblik 

asanble a nan kòmansman ane a, otorite nan Bosni ak Tanzani te testifye ke trafik entènasyonal bèt 

sovaj lye a krim trans-nasyonal ki òganize e kalite gwoup teroris sa yo tankou Al Shabaab, yon selil nan Al 

Qaeda, te lye nan masak ki te fèt nan Mall Kenya.”  

 

Senatè Andrew Lanza te deklare, “Komès ilegal kòn elefan se yon kriz entènasyonal kote yo te touye 

20,000 elefan afriken nan ane 2013 la sèlman. Brakonye yo ki sipòte teroris ak komès dwòg ap aji san 

pinisyon e yo te jwenn èd anpati nan mache vil New York ak Azi. Nou kapab fè yon diferans isit la avèk 

lejislasyon an ki pral mennen a pi gwo nivo kondanasyon ak santans kriminèl ki pi sevè. Mwen remèsye 

Gouvènè Cuomo manm asanble Sweeney, Senatè Skelos, Senatè Klein ansanm avèk tout konsèvatis ak 

defansè yo ki te elve vwa yo nan laterè sa.” 

 

“Lejislasyon sa a pral pwoteje elefan yo ki te pèdi nan mond lan nan yon vitès egzajere de 96 elefan pa 

jou, tout sa pou satisfè vanite mache kòn elefan ak pou finanse teroris,” te deklare Prezidan Komite 

Konsèvasyon Anviwonman Robert Sweeney. “Adopsyon pwojè lwa sa a rekonèt enpak enpòtan eta nou 

an kapab genyen sou diminye lavant ilegal kòn elefan nan fason pou sove elefan yo kont aktivite san 

pitye brakonye yo ki dirije pa teroris ak krim òganize.” 

 

Demann pou pwodui lafòn san lisans tankou kòn elefan ak rinoseros ap kondwi nan disparisyon anpil 

espès epi kreye yon rekonpans ekonomik pou aktivite ilegal sa a. Nan 2012, yon envestigasyon konjwen 

pa Depatman Konsèvasyon Anviwonman Eta New York ak Sèvis Fish ak Wildlife Etazini te rive nan sezi 

kòn elefan ki vo plis pase $2 milyon dola nan bijou ki baze nan Vil New York. Pwojè lwa sa ta ede 

anpeche komès sa nan New York nan etann chan materyo ki konsidere ilegal epi ranfòse penalite yo pou 

dekouraje pwochen vyolasyon yo.  

